
శ్రీ సీతారామాంజనేయసంవాదము








    యెసఁగఁ వివరింతు, శ్రీరామహృదయ మేను

    ఘనులకరుణచే విన్నంత గనినయంత.



చ. అనిశము పాముఁ జేరి విషమై చెడుపాలునుబోలె సద్గుణం

    బును గుణహీనుఁ జేరి చెడుఁ బొల్పుగఁ దోయపుబిందు  వై నశు 

    క్తినిఁ బడి ముత్య మైనగతిిఁ గిల్బిషహీనునిఁ జేరి దోషమై

    నను మహనీయమై తగుఁ గనన్ జగతీస్థలి నిట్టితత్త్వమున్.



క. కని నిశ్చయించి సాహస, మును బూనితి నప్రబుద్ధముగ్ధాత్ముఁడ న

   య్యును నిది యార్యుల యాదృతిఁ, గని వర్ధిలు నాపయోధిగగనార్కముగాన్.




టీక. శ్రీమ, ..ములు, శ్రీమత్ = శోభాయుక్తములైన, దివ్య= శ్రేష్ఠము లైన
(లేక , లోకాతీతము లైన), నిజ= తన, అంఘ్రిపద్మములు = పాదకమలములను (ఇచ్చట
ద్వితీయార్థమునందు  ప్రథమ.), భక్తిచేన్  = అపరోక్షజ్ఞానమునకు సాధనముగు అనన్య
భక్తిచే (బాహ్యభక్తి , అనన్యభక్తి, ఏకాంతభక్తి అని భక్తి మూఁడు విధములు.
అందు బాహ్యభక్తి పరోక్షజ్ఞానమును అనఁగా: తనకంటె నధికుఁడగుపరమేశ్వరుఁడు
ఒకడున్నాఁ డనుజ్ఞానమును) కలిగించును. అనన్యభ క్తి ఆపరోక్షజ్ఞానమును (అనఁగా:
తనకును ఈశ్వరునకును భేదము లేదనుజ్ఞానమును) కలుగఁజేయును, ఏకాంతభక్తి పర
మానందానుభవమును గలిగించును.), సంసేవించుచున్ , ధీమంతుండు=వివేకముగల
వాఁడు (పరబ్రహ్మము నిత్యమనియు ప్రపంచ మనిత్యమనియు జ్ఞానము గలవాఁడు.),
అగునాంజనేయునిన్  = ఐనహనుమంతుని, ఆస... .డవు-ఆసత్ = లేని (అసత్యము
లైన), దేహ =(స్థూలము సూక్ష్మము కారణము మహాకారణము అను) దేహములును,
ఇంద్రియ = ఇంద్రియములను, అతీత = అతిక్రమించిన (దేహేంద్రియములకంటే వేఱై 
న), సత్ = సత్యస్వరూపుఁడవును, చిత్ = జ్ఞానస్వరూపుఁడవును, భూమానందుఁడవు=
పరమానందస్వరూపుఁడవును అగు, ఈవ=నీవే, నేను (జీవుఁడే బ్రహ్మమనుట.), అని,
కృపన్  = పరమానుగ్రహముచే, బోధించు= తెలిసికొనునట్లు చేయు, శ్రీ... బ్రహ్మ
మున్- శ్రీ  - 1 -అష్టైశ్వర్యయుక్తమగు, జానకీరామబ్రహ్మమున్  = సీతాసహితరామబ్రహ్మ
మును (ఇచ్చట సీతను మాయఁగామ, రాముని పరబ్రహ్మముఁగాను చెప్పియున్నాఁ
డు.), అంతరంగమునన్  = మనసునందు , ఆశ్రాంతమున్  = సర్వకాలములయందును,
ఆరాధింతున్  = సేవింతును (ధ్యానింతు ననుట).

తాత్పర్యము.  అనన్యభక్తిచేఁ దనపాదముల నెప్పుడును సేవించుచుఁ దత్ప్ర 
భావమువలన దృఢమగు వివేకవైరాగ్యములు గలిగి యుత్తమాధికారియై యున్న హను
మంతునకు "తత్త్వమసి" = "ఆబ్రహ్మమే నీవు” అను మహావాక్యము యొక్క యర్థ
మును గరుణవెలయ నుపదేశించు నాసీతారామబ్రహ్మమును సర్వకాలములయందును
ధ్యానించెదను.

		 ఈ పేజీలో చివరి మార్పు 4 నవంబరు 2021న 23:06కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

